
MOLTAÍ

Iarrann an Coiste um Ghnóthaí Bunreachtúla ar an gCoiste um Buiséid, mar an coiste atá 
freagrach, na moltaí seo a leanas a ionchorprú ina thairiscint i gcomhair rúin:

A. de bhrí gurb é 2024 bliain na dtoghchán Eorpach;

1. á chur in iúl gur geal léi an méadú 68 % atá beartaithe ar leithreasuithe faoi chomhair 
gealltanas agus 147 % ar leithreasuithe faoi chomhair íocaíochtaí le haghaidh ‘Ról agus 
rannpháirtíocht na saoránach i saol daonlathach an Aontais’, i gcomparáid le 
buiséad 2023, toisc go maoiníonn sí cláir agus tionscnaimh amhail an Clár um 
Shaoránaigh, Comhionannas, Cearta agus Luachanna (CERV) agus an Tionscnamh 
Eorpach ó na Saoránaigh (ECI), a rannchuidíonn le feabhas a chur ar an rannpháirtíocht 
shibhialta fhoriomlán i bpolaitíocht an Aontais agus ar fheidhmiú na gceart a eascraíonn 
as saoránacht an Aontais; á iarraidh go méadófaí cistí chun go mbeidh daoine óga 
rannpháirteach níos mó maidir le luachanna daonlathacha agus beartais dhaonlathacha 
an Aontais;

2. ag tabhairt dá haire an méadú 0.9% ar leithreasuithe faoi chomhair gealltanas agus 1.6% 
ar leithreasuithe faoi chomhair íocaíochtaí ar chistiú le haghaidh ‘Ionadaíochtaí an 
Choimisiúin’ agus á mheas nach leor an méadú sin, go háirithe ós rud é gurb é 2024 
bliain na dtoghchán Eorpach; á mholadh go ndéanfaí méadú 20 % ar na leithreasuithe 
faoi chomhair gealltanas agus ar na leithreasuithe faoi chomhair íocaíochtaí i 
gcomparáid le leibhéil 2023; á mheas go bhfuil gá leis an méadú sin chun idirphlé 
réamhghníomhach maidir le hábhair AE a spreagadh le saoránaigh ar fud an Aontais 
roimh thoghcháin Pharlaimint na hEorpa, agus chun gníomhaíochtaí cumarsáide a 
fhorbairt chun an bhréagaisnéis a chomhrac;

3. á mheas nach leor an méadú 0.9 % agus 1.7 % ar na leithreasuithe faoi chomhair 
gealltanas agus ar na leithreasuithe faoi chomhair íocaíochtaí faoi seach le haghaidh 
‘Seirbhísí cumarsáide do shaoránaigh’ i gcomparáid le buiséad 2023; á mholadh go 
ndéanfaí méadú 15 % ar na leithreasuithe faoi chomhair gealltanas i gcomparáid le 
buiséad 2023 i bhfianaise gníomhaíochtaí cumarsáide treisithe a bhaineann le feachtas 
faisnéise na dtoghchán Eorpach; á chur i bhfios go láidir nach mór acmhainní airgeadais 
leormhaithe a chur ar fáil chun rannpháirtíocht na saoránach i gcinnteoireacht 
straitéiseach agus cinnteoireacht laethúil an Aontais araon a chumasú agus a fhorbairt 
tuilleadh, lena n-áirítear trí chistí tiomnaithe le haghaidh ionad ilfhreastail ar líne le 
haghaidh na n-ionstraimí rannpháirtíochta uile atá ann cheana chomh maith le Agora 
Shaoránaigh AE; á mheabhrú gur cheart inneachar a bheith ar fáil i dteangacha uile an 
Aontais ag gníomhaíochtaí cumarsáide, chomh maith le breithniú a dhéanamh ar úsáid 
teangacha dúchais do shaoránaigh AE a bhfuil cónaí orthaí i mBallstáit eile; á chur i 
bhfáth gur cheart d’údaráis áitiúla, d’eagraíochtaí neamhrialtasacha beaga agus do 
gheallsealbhóirí ábhartha eile a bheith rannpháirteach sna gníomhaíochtaí cumarsáide;

4. á thabhairt chun suntais gur gá acmhainní Ghníomhaireacht an Aontais Eorpaigh um 
Chearta Bunúsacha a mhéadú i bhfianaise mhéadú a cúraimí mar a fhoráiltear leis an 
sainordú a athbhreithníodh le déanaí bunaithe ar Rialachán (AE) 2022/555 ón 
gComhairle an 5 Aibreán 2022;

5. á mheas gur cheart acmhainní leormhaithe a dhíriú ar thrédhearcacht agus sláine 
institiúidí agus ghníomhaireachtaí uile AE a neartú, go háirithe trí leithreasuithe 
buiséadacha an Chláir Chomhpháirtigh Trédhearcachta a mhéadú, agus trí acmhainní 
leordhóthanacha a áirithiú le haghaidh bhunú cuí agus lánfheidhmiú an chomhlachta 
eitice Idirinstitiúidigh;

6. ag cur béim láidir gur gá tuilleadh infheistíochta agus acmhainní atá tiomnaithe don 
tuiscint agus an ról atá ag saoránaigh i ndaonlathas AE a mhéadú, lena n-áirítear trí 
oideachas agus trí rannpháirtíocht na bpobal áitiúil, scoileanna nó ollscoileanna, go 
háirithe i bhfianaise fhionnachtana agus thorthaí na Comhdhála ar Thodhchaí na 
hEorpa; á iarraidh go ndéanfaí foráil do chistiú leormhaith do Choinbhinsiún chun 
athbhreithniú a dhéanamh ar na Conarthaí, lena gcuirfear obair leantach ar fáil ar 
chonclúidí na Comhdhála; 

7. á éileamh go mbeadh méadú 20 % ar na hacmhainní atá dírithe ar shaoránacht an 
Aontais, nach bhfuil aon athrú tagtha orthu in ainneoin na n-éileamh a rinneadh arís 
agus arís eile ar cheapadh beartas agus ar idirghabhálacha rialála, agus gá dá 
bhforáiltear le tuilleadh méaduithe a dhéanamh, lena n-áirítear mar thoradh ar Bhallstáit 
nua agus athchóirithe ar chonarthaí. Is amhlaidh atá go háirithe má tá gá le reacht 
saoránachta AE a chruthú. Éilíonn an tionscnamh seo comhairliúchán poiblí forleathan 
agus ionchur ó shaineolaithe roimh na toghcháin Eorpacha. Ba cheart an próiseas a 
bheith dinimiciúil, nasctha le gné Eorpach an oideachais saoránachta agus le leathnú na 
gceart a bhaineann go sonrach le saoránacht;

8. á iarraidh go mbeadh acmhainní sonracha ann do thionscadail idirghníomhaíochta 
mhéadaithe agus neartaithe idir na hinstitiúidí agus institiúidí náisiúnta agus 
réigiúnacha, chun rannpháirtíocht náisiúnta ar leibhéal an Aontais a fheabhsú;

9. ag tathant ar an gCoiste um Buiséid na méaduithe ar na línte buiséid thuasluaite a 
ionchorprú ina sheasamh, ós rud é go bhfónann siad don chuspóir torthaí nithiúla a 
bhaint amach agus cumarsáid ar ardcháilíocht a chur ar fáil do shaoránaigh.

